
   No   						                                         ____         ____________     2019 թ.


       ՉԻՆԱՍՏԱՆԻ ԺՈՂՈՎՐԴԱԿԱՆ ՀԱՆՐԱՊԵՏՈՒԹՅՈՒՆՈՒՄ  ՀԱՅԱՍՏԱՆԻ ԱԶԳԱՅԻՆ ՖԻԼՀԱՐՄՈՆԻԿ ՆՎԱԳԱԽՄԲԻ ՀՅՈՒՐԱԽԱՂԱՅԻՆ ՀԱՄԵՐԳՆԵՐԻ ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

     Ղեկավարվելով «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ Չինաստանի Ժողովրդական Հանրապետությունում Հայաստանի ազգային ֆիլհարմոնիկ նվագախմբի հյուրախաղային համերգների կազմակերպման նպատակով՝


Հ Ր Ա Մ Ա Յ ՈՒ Մ    Ե Մ


     1. Հաստատել Չինաստանի Ժողովրդական Հանրապետությունում  Հայաստանի ազգային ֆիլհարմոնիկ նվագախմբի հյուրախաղային համերգների կազմակերպման ծրագիրը` համաձայն հավելվածի:
     2. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «11005.Մշակութային միջոցառումների իրականացում» միջոցառման համար Հայաստանի Հանրապետության մշակույթի նախարարությանը  նախատեսված գումարներից (տող՝ «Միջազգային մշակութային համագործակցության իրականացում, սփյուռքի հետ համագործակցություն, հայ մշակույթի պահպանում») հատկացնել 42336,0 (քառասուներկու միլիոն երեք հարյուր երեսունվեց հազար) հազար դրամ Չինաստանի Ժողովրդական Հանրապետությունում Հայաստանի ազգային ֆիլհարմոնիկ նվագախմբի հյուրախաղային համերգների կազմակերպման   ծախսերն ապահովելու համար: 
     3. Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) գլխավոր քարտուղարին սույն հրամանի 2-րդ կետում նշված գումարը հատկացնելու համար հրամանի ուժի մեջ մտնելու պահից 15-օրյա ժամկետում հաստատել ծախսերի նախահաշիվը և կնքել պայմանագիր (այսուհետ՝ պայմանագիր) «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության հետ:
     4. Նախարարության արտաքին կապերի և սփյուռքի վարչության պետին
1) հսկողություն իրականացնել պայմանագրի, պայմանագրով սահմանված աշխատանքների կատարման և բովանդակային հաշվետվության ներկայացման ժամկետի կատարման նկատմամբ;
	2) պայմանագրով նախատեսված բովանդակային հաշվետվությունն ստանալուց հետո տասն աշխատանքային օրվա ընթացքում դրա վերաբերյալ եզրակացությունը տրամադրել ֆինանսաբյուջետային  վարչությանը;
3) մինչև պայմանագրի գործողության ժամկետի ավարտը նախարարության գլխավոր քարտուղարի հաստատմանը ներկայացնել պայմանագրով նախատեսված աշխատանքների կատարման վերաբերյալ հանձնման-ընդունման արձանագրության նախագիծը և բովանդակային հաշվետվությունը։
5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:    




                                                          ԱՐԱՅԻԿ ՀԱՐՈՒԹՅՈՒՆՅԱՆ

Հավելված
ՀՀ կրթության, գիտության, մշակույթի
և սպորտի նախարարի
2019 թ______  N ______ հրամանի


ԾՐԱԳԻՐ

Չինաստանի Ժողովրդական Հանրապետությունում Հայաստանի ազգային ֆիլհարմոնիկ նվագախմբի հյուրախաղային համերգների կազմակերպման

Կազմակերպության անվանումը 
«Հայաստանի ազգային ֆիլհարմոնիկ նվագախումբ» ՊՈԱԿ

1. Կազմակերպության գտնվելու վայրը
ք. Երևան, Մաշտոցի պող., 46 շենք

2. Ծրագիր 
Չինաստանում Հայաստանի ազգային ֆիլհարմոնիկ նվագախմբի հյուրախաղեր

2.1 Բովանդակությունը 
 Հայաստանի ազգային ֆիլհարմոնիկ նվագախմբի հյուրախաղերը Չինաստանի Ժողովրդական Հանրապետությունում նախատեսված են 2019 թ. դեկտեմբերի 25-ից 2020 թ. հունվարի 10-ը: Համերգները կկայանան Չինաստանի մի շարք քաղաքներում (Շանհայ, Շենժեն, Չանչուն, Լյույշուն, Վուհու), իսկ գալա համերգը տեղի կունենա Պեկինի ազգային մեծ օպերայի թատրոնում: 
Ծրագրում կհնչեն Խաչատուրյան, Չայկովսկի, Պրոկոֆև, Մոցարտ, Ռիմսկի Կորսակով, Մուսորգսկի: Համերգները կգլխավորի ՀԱՖՆ-ի գեղարվեստական ղեկավար և գլխավոր դիրիժոր Էդուրադ Թոփչյանը:
2.2 Նպատակը
Աջակցել Չինաստանում Հայաստանի ազգային ֆիլհարմոնիկ նվագախմբի հյուրախաղերի կայացմանը, խթանել հայ-չինական մշակութային կապերի ամրապնդմանը: 

2.3 Անցկացման վայրը 
Չինաստանի Ժողովրդական Հանրապետություն ( Շանհայ, Շենժեն, Չանչուն, Լյույշուն, Վուհու, Պեկին)

2.4 Անցկացման ժամկետները 
2019 թ. դեկտեմբերի 25-ից 2020 թ. հունվարի 10-ը

3.5 Ակնկալվող արդյունքներ
Չինաստանում Հայաստանի ազգային ֆիլհարմոնիկ նվագախմբի հյուրախաղերի կայացում
Հայ-չինական մշակութային կապերի խթանում
Հայ մշակույթի հանրահռչակում արտերկրում

